Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, jakiteko ea proiekturen bat aurkeztu den Izaiberbarren Haragiaren Hiria jartzeko.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

Lehendakaria: Elena Torres Miranda

GALDERAREN TESTUA

Convergencia de Demócratas de Navarra foru parlamentarien elkarteko foru parlamentari José Andrés Burguete Torres jaunak, legebiltzarreko Erregelamenduan ezarritakoaren babesean, honako galdera egin du, Nafarroako Gobernuko Berrikuntza, Enpresa eta Enplegu kontseilariak idatziz erantzun dezan.

2009ko apirilaren 7an, Nafarroako Gobernuak Legardan dagoen Izarbeibarko Jarduera Ekonomikoen Eremuko udalez gaindiko plan sektoriala onetsi zuen. Eremu horretan aurreikusita zegoen Haragiaren Hiria izenaz ezagutzen dena ezartzea. Industria eta Teknologia, Merkataritza eta Lan Departamentuak sustaturiko udalez gaindiko plan sektoriala onetsi zenetik zortzi hilabete iragan direnean, hauxe jakin nahi dugu:

Aurkeztu al zaio Nafarroako Gobernuari proiekturen bat Haragiaren Hiria izenarekin edo harekin zerikusia duena, Izarbeibarko Jarduera Ekonomikoen Eremuan kokatuko dena?

Baiezkoan, zein da haren edukia eta zein da sustatzailea?

Zein aurreikuspen dauzka Nafarroako Gobernuak izapide administratibo horiek egiteko?

Iruñean, 2010eko urtarrilaren 20an

Foru parlamentaria: Jose Andrés Burguete Torres

